
С О Д Р Ж И Н А

РЕФЕРАТ  за избор на еден соработник - помлад асистент од научната област педологија на 
Земјоделскиот факултет при Универзитетот  „Гоце Делчев“  во Штип   

РЕФЕРАТ за избор на еден помлад асистент/асистент за наставно - научната област ботаника на 
Земјоделскиот факултет при Универзитетот  „Гоце Делчев“  во Штип   

РЕФЕРАТ за избор на асистент за научната област растителна екологија и фитоценологија на  
Земјоделскиот факултет при Универзитетот  „Гоце Делчев“  во Штип    

РЕФЕРАТ за избор на помлад асистент/асистент за наставно-научната област хемија на  Земјоделскиот 
факултет при Универзитетот  „Гоце Делчев“  во Штип    

РЕФЕРАТ за избор на соработник во соработничко звање помлад асистент по економика на 
земјоделството и основи на агроекономија на  Земјоделскиот факултет при Универзитетот  
„Гоце Делчев“  во Штип    

РЕФЕРАТ за избор на  соработник во соработничко звање асистент во научната област менаџмент на 
Eкономски факултет при Универзитет „Гоце Делчев“ во Штип

РЕФЕРАТ за избор на  соработник во соработничко звање асистент  за научната област  меѓународна 
економија на Eкономски факултет при Универзитет „Гоце Делчев“ во Штип

РЕФЕРАТ за избор на соработник во соработничко звање асистент  за научната област  историја на 
економската мисла  на Eкономски факултет при Универзитет „Гоце Делчев“ во Штип

РЕФЕРАТ за избор на двајца соработници во соработничко звање асистент за научната област 
финансии и банкарство на Eкономски факултет при Универзитет „Гоце Делчев“ во Штип

РЕФЕРАТ за избор на  соработник во соработничко звање асистент  за научната област економска 
теорија на Eкономски факултет при Универзитет „Гоце Делчев“ во Штип

РЕФЕРАТ за избор на соработник во соработничко звање асистент  во научната област статистика на 
Eкономски факултет при Универзитет „Гоце Делчев“ во Штип

РЕФЕРАТ за избор на помлад асистент за научната област математика на Факултетот за информатика 
при Универзитет  „Гоце Делчев“ во Штип

РЕФЕРАТ за избор на наставник во сите звања за наставно-научно подрачје стоматологија на 
Факултетот за медицински науки при Универзитет „Гоце Делчев“ во Штип

РЕФЕРАТ за избор на асисистент (специјалист) за научнaта област ортопедски болести на Факултетот 
за медицински науки при Универзитет „Гоце Делчев“ во Штип  

РЕФЕРАТза избор на наставник во насловно звање доцент/вонреден професор за наставно-научното 
подрачје фундаментални медицински науки  на Факултетот за медицински науки при 
Универзитет „Гоце Делчев“ во Штип

Р Е Ф Е Р А Т
ЗА ИЗБОР НА СОРАБОТНИК ВО СОРАБОТНИЧКО ЗВАЊЕ АСИСТЕНТ  
ЗА НАУЧНАТА ОБЛАСТ  ИСТОРИЈА НА ЕКОНОМСКАТА МИСЛА  НА 

ЕКОНОМСКИ ФАКУЛТЕТ ПРИ УНИВЕРЗИТЕТ „ГОЦЕ ДЕЛЧЕВ“ ВО ШТИП

Со Одлука бр. 1702-37/22, донесена на првата седница на Наставно-научниот совет на 
Економски факултет, одржана на од 18.2.2010 година, определени сме за членови на Ре-
цензентска комисија за избор на соработник во соработничко звање асистент за научната 
област историја на економската мисла на Економскиот факултет при Универзитетот 
„Гоце Делчев“ во Штип.

Конкурсот за овој избор беше објавен во весниците „Дневник” и „Лајм”, на 4.2.2010 
година, и се пријавија следниве кандидати:
1. м-р Златко Бежовски, магистер на економски науки;
2. м-р Александар Станболиев, магистер на економски науки;
3. м-р Дарко Тинтоски, магистер на економски науки;

Врз основа на приложената и разгледаната документација и нашето познавање на 
кандидатите, чест ни е на Наставно-научниот совет на Економскиот факултет да му го 
поднесеме следниов

И З В Е Ш Т А Ј

Биографски податоци
Кандидатот м-р Златко Бежовски е роден на 10 октомври 1977 год. во Велес. По 

завршувањето на средното образование своето образование го продолжува на Економскиот 
факултет во Скопје при Универзитетот „Св. Кирил и Методиј“ во Скопје, каде дипломира 
на отсекот Деловна бизнис економија, насока Менаџмент, во 2000 год. По завршувањето 
на студиите се запишува на постдипломските студии на Економскиот институт при 
Универзитетот „Св. Кирил и Методиј” во Скопје (нема наведено насока) и се стекнува со 
степен магистер по економски науки, коишто ги завршува со просечен успех од 8,75. Од 
2.7.2007 година работи како асистент на Економскиот факултет при Универзитетот „Гоце 
Делчев” во Штип, каде што ги покрива предметите: Е-бизнис, Економика на претпријатие 
и Сметководство. Кандидатот има одлично познавање на англиски и српски јазик, како 
и основни познавања на германски јазик. Кандидатот има познавање на компјутерските 
програми: Word, Excel и Power Point, со лесна приспособливост кон нови апликации како 
поставување и уредување на сајт. Од 2008 година е запишан на докторски студии на Фа-
култетот за бизнис економија. Тема на докторатот е „Оптимизација на пребарување како 
алатка за интернет бизнисите во Македонија”.

Наставно-образовна и научноистражувачка дејност
Кандидатот м-р Златко Бежовски има доставен список на наслови на објавени научни 

и стручни трудови, но нема доставено копија за повеќето од нив, со кои би се согледала 
целосно научната активност. Од дадениот преглед на трудови може да се согледа научната 
активност на кандидатот од кои поважни се следниве:
1. Methods for designing informational systems in management;
2. Sources and forms for fi nancing small and medium enterprises.

Евалуација на трудот број 1: 
“Methods for designing informational systems in management“
Предмет на овој труд е анализата на методите за проектирање на информациски 

системи во менаџментот. Процесот на проектирање на информациските системи во менаџ-
ментот е еден од најважните процеси на организациското проектирање, кој е предуслов за 
опстанокот и постојаниот развој на претпријатието во средината која го опкружува. 

Трудот ги анализира процесите и етапите на различните методи за проектирањето на 
информациските системи и јасно ја отсликува технологијата на проектирањето на инфор-
мациските системи.

Трудот е одлично структуриран, напишан е на разбирлив начин и одлично ја презен-
тира одбраната тема. Јасната анализа и класификација на методите во трудот придонесува 
тој да биде применлив од двете страни на процесот на проектирање на информациските 
системи, како од објектите на проектирање така и од субјектите во процесот.

Со оглед на значењето што го има проектирањето на информациски системи како 
инструмент на менаџментот во организациското дизајнирање, трудот заслужува особено 
внимание.

Евалуација на трудот број 2: 
“Sources and forms for fi nancing small and medium enterprises“
Авторите даваат детална експликација на изворите на финансирање поаѓаат од 

поделбата на Сахлман и Стевенсон (1991), коишто изворите ги делат на четири групи и 
тоа: star – wel, outside capital, debt capital и интерни извори на финансирање.

Во продолжение, поподробно ги објаснуваат различните извори на финансирање, при 
што поголемо внимание им посветуваат на формите значајни за финансирање на малите и 
средните претпријатија, како што се факторингот, лизингот, ризичен капиталот итн.

Трудот на 37 страници на лесен и разбирлив јазик конзистентно ја презентира 
одбраната тема, при што слободно може да се каже дека претставува солиден водич за 
можностите за финансирање на малите и средни претпријатија.

Биографски податоци
Кандидатот м-р Александар Станболиев е роден на 28 јануари 1977 година во 

Скопје, Република Македонија. Факултет завршува на  Универзитетот „Св. Кирил и Ме-
тодиј“ во Скопје, отсек Деловна (бизнис) економија и се стекнува со право на стручен 
назив дипломиран економист. По завршувањето на студиите се запишува на постдиплом-
ски студии на Универзитетот “Tor Vergata“ во Рим (Италија)  и се стекнува со академски 
степен магистер по економски науки. Дипломата е издадена на 3.10.2006 година и истата 
е призната со Одлуката бр. 07-544/1 од 26.3.2007 година, донесена од стручната комисија 
од Наставно-научниот совет на Економски факултет во Прилеп, а на 28.3.2007 година од 
страна на Министерството за образование и неука е донесена Одлука за признавање на 
високообразовна квалификација стекната во странство. Во однос на неговото образование  
- магистер по економски науки, поважни предмети се: Европска економија, Корпоративни 
финансии, Управување со работна сила, Теорија на игра. Од 1999 до 2007 година работи  
во Македонски центар за меѓународна соработка, како раководител на проекти поврзани 
со одржливиот развој и јакнење на капацитетите на Македонското општество. Во однос на 
неговото професионално искуство, работи како консултант/истражувач при Центарот за 
регионални истражувања и соработка „Студиорум“ во Скопје, како истражувач на Висо-
ката школа на новинарство и односи со јавноста. Кандидатот нема искуство од аспект на 
спроведување на наставно-научни активности во областа на економските теории. 

Наставно-образовна и научноистражувачка дејност
М-р Александар Станболиев нема досатвено список на објавени научни и стручни 

трудови (по еден примерок од трудовите во оригинал -наведени во Конкурсот).

Биографски податоци
Кандидатот е м-р Дарко Тинтоски роден на 28 септември 1974 година во Прилеп, 

Република Македонија. Економски факултет завршува во Прилеп, во 2001 година, и се 
стекнува со право на стручен назив дипломиран економист (забелешка: кандидатот нема 

наведено на кој отсек).  По завршувањето на студиите се запишува на постдипломски сту-
дии на Економски институт при Универзитетот „Св. Кирил и Методиј“ – Скопје, отсек 
Меѓународна економија и се стекнува со академски степен магистер на економски на-
уки. Дипломата е издадена на 20.2.2005 година, бр. 5. Во однос на неговото образование, 
во 2005 година станува магистер по економски науки, поважни предмети се: Европска 
економија, корпоративни финансии, управување со работна сила, теорија на игра. Од 1999 
до 2007 година работи во Македонски центар за меѓународна соработка, како раководител 
на проекти поврзани со одржливиот развој и јакнење на капацитетите на Македонското 
општество. Во однос на неговото професионално искуство работи како консултант/истра-
жувач при Центарот за регионални истражувања и соработка „Студиорум“ - Скопје, како 
истражувач на Високата школа на новинарство и односи со јавноста. Исто така, кандида-
тот има доставена дополнителна документација со која го потврдува учеството на обуки 
за: финансиски менаџмент и буџетирање, Закон за јавни набавки, сертификат за учество и 
обука на државни службеници за ЛЕР од Србија и Македонија и сертификат за учество на 
Меѓународно летно училиште „Глобализација со хумано лице“. Во контекст на неговото 
искуство во високообразовниот процес, кандидатот нема доставено докуметација со која 
би го потврдил неговото искуство од аспект на спроведување на наставно-научни актив-
ности во областа на меѓународната економија. 

Наставно-образовна и научноистражувачка дејност
Кандидатот има објавено натписи од една страна, конкретизирани со одредени комен-

тари и мислења поврзани за одредени економски и политички прашања во дневниот весник 
„Денес“. Од овие причини, Комисијата оцени дека натписите немаат научноистражувачка 
активност и не ги прифаќа како такви. М-р Дарко Тинтоски нема доставено список на 
објавени научни и стручни трудови (по еден примерок од трудовите во оригинал - наведени 
во Конкурсот).

ЗАКЛУЧОК  И ПРЕДЛОГ

Од приложената документација од наведените пријавени кандидати, м-р Златко Бе-
жовски ги има доставено комплетно бараните документи, според Конкурсот, додека ос-
танатите пријавени кандидати немаат доставена комплетната документација поврзана со 
Конкурсот. 

Оттука,     согледувајќи ја научната активност и работното искуство на кандидатот, 
Комисијата оцени дека има забележително искуство во научноистражувачката работа, 
како и искуство во спроведувањето на наставно-научната дејност во областа на е-бизнисот, 
економиката на претпријатие и сметководството. Сето ова дава добра можност за 
изведување на наставниот процес во делот на реализација на вежби од областа историја на 
економската мисла.

Имајќи ја предвид целокупната научна, стручна и наставна активност на кандида-
тот, Комисијата оценува дека м-р Златко Бежовски ги исполнува предвидените законски 
и други услови и има чест на Наставно-научниот совет на Економскиот факултет да му 
предложи м-р Златко Бежовски да го избере во звањето асистент за научната област 
историја на економската мисла на Економскиот факултет при Универзитет „Гоце 
Делчев“.

Резензентска комисија
Доц. д-р Круме Николоски, претседател, с.р.
Проф. д-р Ристо Фотов,  член, с.р. 
Проф. д-р Милан Илиевски, член, с.р.

Табела
за вреднување на активностите на м-р Златко Бежовски, 
според критериумите дадени во Правилникот за избор во 

наставни, наставно-научни, наставно-стручни и соработнички звања на 
Универзитетот „Гоце Делчев“ во Штип 

Вид на активност Број Поени Вкупно 

Наставно-образовна (НО)

Вежби (неделен просечен фонд на часови во 
двата семестра во изборниот период)

32

број на часови 
по 0,2 поени за 
секоја учебна 

година

6,4

Научноистражувачка (НИ)

Монографија 1 10 10

Дел од монографија или научна книга 4 6 24

Трудови со оригинални научни резултати 
објавени во научно списание опфатено во 
(СЦИ/ЦА/останати) 

2 9/6/3 6

Трудови со оригинални научни резултати, 
објавени во зборник од трудови на научен 
собир

3 во 
земјава

во земјава 1,3 4

Одбранета магистерска работа 1 4 4

Студиски престој во странство 1 8 8

Стручно-апликативна (САОР)

Член на факултетски орган, комисија 1 2 2

ВКУПНО ПОЕНИ (НО+НИ+САОР) 64,4




